
Ефекти од имплементацијата на стратегија за управување со ризици и примена на внатрешна ревизија и контрола во јавниот сектор на Р.М

Абстракт

Внатрешна ревизија е независна активност на давање објективно уверување и совет, воспоставена со цел да придонесе за зголемување на вредноста и подобрување на работењето на субјектот. Таа помага субјектот да ги исполни своите цели, применувајќи систематски, дисциплиниран пристап за процена и подобрување на ефективноста во процесите на управување со ризикот, контролата и управувањето.Внатрешната ревизија се состои од анализа,проценка, давање препораки, информации и совети за активностите кои се проверуваат, а целта заради која се прави го вклучува ефективното финансиско управување и контрола со,,разумни,,трошоци.
Деловните субјекти кои припаѓаат на јавниот сектор и единиците на локалната самоуправа треба да изготват стратегија за контрола, соодветна на стратегиите, политиките и програмите донесени заради остварување на целите.Успехот на внатрешната ревизија и нејзиниот придонес во работата зависи од тоа дали таа доволно се концентрира на критичните ризици во деловните субјекти. Клучната задача на внатрешната ревизија  е да обезбеди независна и објективна оценка на системот на внатрешна контрола во јавниот сектор.
Клучни зборови: внатрешна ревизија, стратегија, ризици, јавен сектор, имплементација
1.Ризици и имплементација на стратегија за намалување на ризиците- важна карактеристика за ЕЛС и  деловните субјекти од јавниот сектор

Ризик е веројатност од случување на настан, со негативно влијание на остварувањето на целите на единиците на локалната самоуправа (ЕЛС). Ризик е неизвесност од исходот, без разлика дали е позитивна можност или негативна закана која може да влијае на способноста на општините во остварување на своите цели.
Од аспект на основните надлежности на општините, дефинирани со Уставот и законите, ризикот се дефинира како веројатност дека нешто ќе ја попречи правилната примена на законските одредби чија реализација е во нивна надлежност.
Од аспект на единиците на локалната самоуправа (ЕЛС) и јавниот сектор, ризик претставува и можноста раководството на администрацијата и јавните служби целосно, регуларно, транспарентно, економично, ефикасно и ефективно да не ги реализираат програмите, плановите, одлуките и другите акти донесени од Советот на општините.
Примарни карактеристики на ризикот се:



- ризикот е делумно непознат,

- ризикот се менува со текот на времето,

- ризикот може да се предвиди и

- ризикот може да се управува.

Ризикот се класифицира како стратешки ризик кој има влијание на остварувањето на среднорочните и долгорочните цели на администрацијата и оперативен ризик поврзан со дневните активности на вработените.


Со цел случаите на ризик да бидат сведени на минимум, управувањето со ризиците се  користи како техника за поефикасно утврдување на приоритетите и одржување на рамнотежа помеѓу контролите и обезбедувањето на соодветни услуги на граѓаните. 

Управувањето со ризик опфаќа утврдување, проценка и контрола на можните настани или состојби кои може да имаат негативно влијание врз постигнувањето на целите на субјектот од јавниот сектор заради обезбедување разумно уверување дека целите ќе бидат остварени. Обезбедувањето на ефикасно справување со ризиците, особено е важно во услови на изменета улога на општините во кои граѓаните непосредно и преку претставници учествуваат во одлучувањето за следните прашања: јавните служби (ЈС), урбанизмот и руралното планирање, заштитата на околината, локалниот економски развој (ЛЕР), локалното финансирање (ЛФ), комуналните дејности (КД), културата, спортот, социјалната и детската заштита, образованието, здравствената заштита и во други области утврдени со закон.
 Управување со ризиците е процес на утврдување и оценка на внатрешните и надворешните ризици кои може негативно да влијаат на исполнувањето на целите на општините и спроведување на потребните контроли со цел изложеноста на ризик да биде на прифатливо ниво или да се намалат последиците од можен ризик на прифатливо ниво.


Градоначалниците на општините и раководителите на деловните субјекти во јавниот сектор се одговорени за управување со ризиците и воведување соодветни и ефикасни внатрешни контроли. Тие се одговорени и отчетни за постигнување на целите на општините преку управување со јавните средства на законски, економичен, ефикасен и ефективен начин.
 


Со стратегијата се обезбедува начинот на управување со ризикот и спроведувањето на контролата, како задолжителни активности  кои се преземаат со цел да се избегнат или намалат ризиците. 
Со цел случаите на ризик да бидат сведени на минимум, управувањето со ризиците се  користи како техника за поефикасно утврдување на приоритетите и одржување на рамнотежа помеѓу контролите и обезбедувањето на соодветни услуги на граѓаните. 


Управувањето со ризиците претставува систематско утврдување и применување на сите мерки потребни за ограничување на ризиците. Ова ги вклучува активностите како што се: собирање на податоци и информации, анализа на ризиците и нивно проценување, утврдување и реализација на мерки и редовно прегледување (мониторинг) на резултатите од преземените мерки.

Управување со ризиците е стратешки инструмент кој е значаен дел од ефикасното и ефективното управување и планирање.
Стратегијата за управување со ризиците претставува документ кој содржи основни цели и насоки при преземањето и управувањето на ризиците.

Стратегијата за управување на ризиците треба да биде составен дел од деловното работење на секоја Единица на локалната самоуправа и на секој деловен субјект посебно оние кои припаѓаат на јавниот сектор.
2.Потреба и ефекти од воведување на внатрешна контрола во јавниот сектор

Oчекувањето на граѓаните насекаде во светот е: рационално, економично, ефикасно и ефективно користење на расположливите средства од страна на јавните служби. Исто така од јавните служби се бара да бидат одговорни и отчетни во извршувањето на зададените работи и услуги кои се од јавен интерес. Општа цел на политиката на секоја земја е давање на јавни услуги кои се прифатливи и квалитетни за граѓаните и кои се ориентирани кон граѓаните и насочени кон позитивни резултати. Затоа, потребно е преку соработка помеѓу институциите од јавниот сектор, да се обезбеди еден системски пристап за мерење на ефикасноста, а се со цел извршувањето на програмите и проектите кои се од јавен интерес да биде ефективно и ефикасно.
Внатрешната финансиска контрола претставува основна и најважна форма на контрола во јавното претпријатие и како таква, подеднакво е значајна и за раководството и за ревизорите, особено при остварувањето на целите. 

Според едно стојалиште „Во развиените пазарни економии, системот на внатрешна контрола се идентификува со целина од контролни, финанасиски и други системи, воспоставени од раководството со цел (1) да се грижи за правилен и ефикасен начин на работењето на претпријатието; (2) да осигура приврзаност кон политиката на раководството; (3) да ги заштити средствата и (4) да обезбеди колку што е можно поголема комплетност и точност на евиденцијата“
. 
Концептот на јавната внатрешна финансиска контрола (Public Internal Financial Control - PIFC) е развиен од Европската Комисија. Тој концепт, исто така, претставува и стратегија, и има за цел да обезбеди еден оперативен модел кој ќе го унапреди системот на внатрешна контрола, пред сé во јавниот сектор во согласност со меѓународните стандарди. 

За да се постигне тоа унапредување, земјите кандидатки, во кои спаѓа и Република Македонија, треба да направат реформа на системот за внатрешна финансиска контрола во јавниот сектор. Тоа во Република Македонија се спроведува преку воспоставување на независна внатрешна ревизија и развој на принципите на менаџерска одговорност. Системот кој ќе се добие после рефеормата ќе гарантира рационално користење на средствата од страна на јавниот сектор, спречување на сомнежи, неправилности, а пред сé спречување на измама и корупција.
Co развивањето и имплементацијата на интерната ревизија во јавниот сектор, се постигнува подобрување во ефикасноста и ефективноста на службите во непрофитните ентитети, обезбедувајќи соодветна вредност за вложените пари. Co интерната ревизија се постигнува и повисока одговорност на раководителите во трошењето на доделените средства.
Внатрешната контрола во јавниот сектот може да обезбеди:
· Усогласување со законите, политиките, прописите, плановите и процедурите.
· Веродостојни и целосни информации во врска со финансиското работење.
· Ефикасно и ефективно работење и употреба на ресурсите.
· Заштита на имотот.

По известувањето за сериозната нерегуларност или измама, внатрешниот ревизор и раководителот на единицата за внатрешна ревизија нема да дискутираат за нерегуларноста или измамата со никој друг освен со раководителот на субјектот или надлежните лица. Во случај на итност и/или отсуство на соодветните личности, внатрешниот ревизор го известува раководителот на Централната внатрешна ревизија и бара итно да бидат преземени мерки.
Внатрешната конрола може да помогне во остварувањето на целите на јавното претпријатие, како и да обезбеди информации за доволен или недоволен напредок во нивното остварување, но сепак не смее да се очекува дека таа ќе го реши проблемот во управувањето.

Со внатрешната контрола не може да се остварат целите чие остварување зависи од раководењето. Затоа, внатрешната контрола лошото управување не може да го направи добро.  


Пред да се почне процесот на внатрешна контрола мора да се познава моменталната состојба на јавното претпријатие од аспект на стандардите за внатрешна контрола. Затоа потребно е да се направи проверка и оценување на фунционалноста на внатрешната контрола. Таа проверка се прави за да се добие потврда дали внатрешната контрола придонесува за остварување на целите.

Постојат неколку начини за проверка и оценување на ефикасноста на внатрешната контрола: директна контрола; експертска посложена контрола преку техники на набљудување и интервјуа и метод на самопроценка (претпријатието од јавниот сектор ја оценува ефективноста од контролите на сопствените активности).
Во процесот на внатрешна контрола постојат различни пристапи и методологии, но најчесто користен и најпознат модел на внатрешна контрола е COSO моделот. Овој модел е уште познат како КОСО рамка - Интегрирана рамка, а објавен е во 1992 година од страна на Комитетот на спонзорски организации на Националната комисија за измамнички финансиски извештаи во САД: Внатрешна контрола.

Внатрешната контрола во COSO Рамката е дефинирана како "процес, извршен од бордот на директори на претпријатието, раководството и другите вработени, дизајниран да обезбеди разумно уверување во врска со постигнување на целите" и тоа во четири категории:

· Усогласеност со законските и подзаконските прописи.
· Веродостојност на финансиското и раководното известување.
· Ефикасност и ефективност на работењето.
· Заштита на сопственоста.
Внатрешната контрола според КОСО извештајот „зависи од човечкиот фактор и поради инхерентните ограничувања на контролната структура и потребата да се земат предвид релативните трошоци и придобивки од нејзиното функционирање, реално е да се очекува дека внатрешната контрола на раководството на деловниот ентитет ќе му понуди само разумно, а не апсолутно уверување“
.Ефикасноста на внатрешната контрола е соодветна само ако постои веродостојност во подготовката на финансиските извештаи и ако се постапува според законските прописи.

Внатрешната контрола според КОСО рамката се состои од неколку компоненти
: внатрешна средина; управување со ризиците; контроли; информации и комуникации и мониторинг. Слично на КОСО, Меѓународните финансиски стандарди во МСП 315 ги идентификуваат следниве пет компоненти: контролно опкружување, процес на процена на разиците на ентитетот, информациски ризик, контролни активности и надгледување на контролите.
Слика 1. Пет компоненти на внатрешната контрола  

Извор: Сектор за јавна внатрешна финансиска контрола, Централна единица за хармонизација, Република Македонија,Скопје, декември, 2010

Петте компоненти се меѓусебно поврзани и на тој начин создаваат интегриран систем, кој реагира динамично на околностите кои се променливи.Секој деловен субјект треба да се погрижи системот за внатрешна контрола да биде составен дел во  секојдневните работни активности и да претставува одговорност на сите вработени.
3.Улога на внатрешната ревизија во процесот на управување со ризиците
За подобрување на работата на јавното претпријатие потребно е да се прави внатрешната ревизија. Внатрешната ревизија претставуа советодавна, независна и објективна активност со која се дава стручно мислење кое е насочено кон подобрување и обликување на работењето на претпријатието. Интерната контрола претставува основен и најважен облик на контрола во претпријатието и како таква еднакво е значајна како за органите на управување, така и за органите на ревизијата, посебно при извршувањето на нивните задачи.
 Исто така, ваквата ревизија му помага на претпријатието да ги постигне своите цели со воведување на пристап кој ќе овозможи проценување и унапредување на ефективноста на процесoт на управување со ризикот, контролите и работата.
Според правилникот за начинот на извршување на внатрешната ревизија и начинот на известување за ревизијата, внатешната ревизија се состои од анализа, проценка, давање на препораки, информации и совети за активностите кои се проверуваат. Целта поради која се прави ваквата ревизја го вклучува ефективното финансиско управување и контрола со „разумни“ трошоци.
Успехот во внатрешната ревизија и нејзиниот придонес во работата зависи од тоа дали таа доволно се концентрира на критичните ризици во претпријатието. Затоа, потребно е и да се разгледа соодветноста на активностите воспоставени за управување на тие ризици. Тоа ќе ја зголеми вредноста на претпријатието, како и способноста успешно да управува со ризиците со кои се соочува. Утврдувањето и проценката на ризиците во главно ќе бидат застапени во проценката од потребата за ревизија со која се утврдуваат оние аспекти на претпријатието кои треба да сочинуваат дел од вкупниот стратешки и годишен план на внатрешната ревизија. Токму од тие планови потекнува секојдневната работа на внатрешната ревизија. Стратегискиот план мора редовно да се ажурира за секоја настаната промена во целите, ресурсите и слично. Степенот и прецизноста на детализирање на планот мора да бидат прилагодени на процедурите за носење одлуки, потребата од формално одобрување на активностие и друго.

Секторот за внатрешна ревизија треба  да обезбеди  независно објективно уверување и совети  кои ќе помогнат на ЕЛС и субјектите од јавниот карактер да ги исполнат своите цели, применувајќи систематски, дисциплиниран пристап за процена и подобрување на ефективноста во процесите на управување со ризикот  и контролата. Таа преку спроведените системски базирани ревизии ќе врши темелна процена на функционирањето на системите за внатрешна контрола.


Единицата за внатрешна ревизија спроведува внатрешна ревизија во:
· субјектот од јавниот сектор,

· единките корисници,

· сите структури,

· програми,

· активности и процеси, вклучувајќи ги и оние на корисниците на средства од ЕУ фондовите, 
· правните и физички лица со кои субјектот  има деловни односи и кои користат јавни средства.
Единицата за внатрешна ревизија, во субјектот кој е одговорен за управување со меѓуресорските програми/проекти, ја координира работата на единиците за внатрешна ревизија на субјектите од јавниот сектор кои учествуваат во спроведувањето на програмите/проектите.

Единицата за внатрешна ревизија е организациски и функционално независна и директно и единствено одговорна на раководителот на субјектот од јавниот сектор. Раководителот на единицата за внатрешна ревизија е надлежен директно да го известува раководителот на субјектот од јавниот сектор за сите ревизорски прашања кај субјектот од јавниот сектор, а особено за: регуларноста, ефективноста и ефикасноста на извршување на буџетот/финансискиот план; вкучувајки го и уравувањето со сретствата, како и усогласеноста на сметководствените извештаи со сметководствените стандарди.

Раководителот на единицата за внатрешна ревизија дава мислења за внатрешните правила и акти на субјектот од јавниот сектор во врска со прашања поврзани со внатрешната финансиска контрола и внатрешната ревизија .Тој ги советува сите раководни лица на субјектите од јавниот сектор за управувањето со ризик.
Хронолошкото прикажуване за застапеноста и примената на внатрешната ревизија на централно и локално ниво за периодот од 2006-2012година е прикажан во следните две табели: ( табела -1 и табела -2)
Табела -1. Состојба на внатрешната ревизија на централно ниво
	  
	2006
	2007
	2008
	2009
	2010
	2011
	март

2012
	април

2012
	мај

2012
	јуни

2012
	јули

2012
	август

2012
	септември

2012
	октомври

2012
	ноември

2012

	Воспоставени единици за внатрешна ревизија
	24
	35
	46
	58
	64
	71
	72
	72
	72
	72
	73
	73
	73
	73
	73

	Внатрешни ревизори
	52
	68
	81
	90
	111
	120
	129
	130
	132
	132
	133
	130
	130
	130
	131

	Раководители на единиците за внатрешна ревизија
	/
	/
	27
	34
	34
	35
	36
	37
	38
	38
	38
	38
	39
	42
	43

	Извештаи на внатрешната ревизија
	142
	204
	 222
	 252
	 245
	 241
	 
	 
	 
	 
	 
	 
	 
	 
	 

	Препораки
	1472
	1502
	1262
	1672
	 1688
	 1534
	 
	 
	 
	 
	 
	 
	 
	 
	 

	Процент на имплементирани препораки
	39
	44
	47
	54
	 56
	 53
	 
	 
	 
	 
	 
	 
	 
	 
	 


 Извор: www.finance.gov.mk
Табела -2. Состојба на внатрешната ревизија на локално ниво
	  
	2006
	2007
	2008
	2009
	2010
	2011
	март

2012
	април

2012
	мај

2012
	јуни

2012
	јули

2012
	август

2012
	септември

2012
	октомври

2012
	ноември

2012

	Воспоставени  единици  за внатрешна ревизија
	0
	17
	32
	40
	49
	59
	59
	59
	60
	60
	62
	62
	62
	62
	63

	Внатрешни ревизори
	15
	27
	33
	35
	44
	52
	53
	53
	54
	54
	55
	55
	55
	56
	55

	Раководители на единиците за внатрешна ревизија
	/
	/
	15
	18
	19
	18
	18
	18
	19
	19
	19
	19
	20
	21
	20

	Извештаи на внатрешната ревизија
	88
	107
	134
	132
	 172
	176
	 
	 
	 
	 
	 
	 
	 
	 
	 

	Препораки
	455
	626
	707
	815
	 1033
	 1355
	 
	 
	 
	 
	 
	 
	 
	 
	 

	Процент на имплементирани препораки
	60
	68
	69
	58
	 72
	 49
	 
	 
	 
	 
	 
	 
	 
	 
	 


Извор: www.finance.gov.mk
Од табеларниот приказ може да се констатира дека се зголемува бројот на воспоставени единици за внатрешна ревизија, внатрешни ревизори, како и изготвување на ревизорски извештаи и давање соодветни препораки(и на централно и на локално ниво), и на тој начин ризиците ќе се сведат на прифатливо ниво.

Градоначалникот на ЕЛС го постигнува надгледувањето на контролите преку континуирани активности и соодветни оценки. Во ова надгледување многу му помага внатрешниот ревизор од општината, кој покрај останатото има обврска и да ги следи интерните контроли. Внатрешниот ревизор треба да ги спроведе следните активности: следење на интерната контрола, испитување на финансиските и оперативните информации, проверка на економичност, ефикасност и ефективност на работењето и проверка на усогласеноста со законите и интерните акти.


Внатрешниот ревизор треба да ги осознае процесите кои се составен дел на општините, со цел да ги идентификува значајните  ризици кои може да влијаат врз целите на финансиското известување. Значајно за Градоначалникот на општината е тоа што во текот на ревизијата, ревизорот може да идентификува ризици од материјално погрешно прикажување кои Градоначалникот не успеал да ги идентификува со процесот на проценка на ризиците на општината.
Изборот на ревизорските постапки од ревизорот (инспекција, набљудување, испрашување, аналитички постапки) е заснован на проценката на ризикот. Колку што е повисока проценката на ризикот од ревизорот, толку поверодостојни и порелевантни ќе бидат ревизорските докази кои ќе се добијат со суштинските постапки.
Користењето на ревизорските докази од извршувањето на суштински постапки во дадена претходна ревизија не е достатно за да се покрие ризикот на материјално погрешно прикажување во тековниот период. 
Градоначалникот на Општината е одговорен за формирање на ефективна контролна средина. Внатрешната контрола овозможува да се обезбеди разумна сигурност дека Општината:

· се придржува на законските прописи и упатствата;

· промовира економично, ефективно и ефикасно работење;

· ги чува средствата од непрофесионално користење и располагање.
Постојната законска регулатива не е доволна за да се спречи појавата на ризици во јавниот сектор. Поради тоа, потребно е да се гради систем кој е составен од јасни механизми и алатки за управување со ризиците со кои се соочува општината. Внатрешните контроли се состојат од општи постапки на внатрешната контрола, кои треба да бидат дизајнирани во согласност стандардите за внатрешната ревизија.
Во основа воспоставување на добар систем на внатрешни контрола претставува превентивна мерка за намалување на ризиците и олеснување на постапката на интерна ревизија во општината. 

ЗАКЛУЧОК
Внатрешна финансиска контрола претставува основна и најважна форма на контрола во јавното претпријатие(ЈП) и Единиците на локалната самоуправа(ЕЛС) и како таква ,подеднакво е значајна и за раководството и за ревизорите, особено при остварувањето на целите. Концептот на јавната внатрешна финансиска контрола(Public Internal Financial Control-PIFC) е развиен од Европската Комисија. Тој концепт, исто така претставува и стратегија, и има за цел да обезбеди еден оперативен модел кој ќе го унапреди системот на внатрешна контрола , пред се во јавниот сектор во согласност со меѓународните стандарди. Системот на внатрешна контрола кој успешно функционира помага во насочување на процесите и подобрување на нивото и квалитетот на услугите. Со тоа се дава ,, разумно,, уверување дека целите ќе се остварат.
Внатрешната ревизија треба да обезбеди и независна и објективна оценка на системот на внатрешна контрола во субјектот од јавниот сектор. Функционалната независност на единицата за внатрешна ревизија се обезбедува преку нејзината независност од другите организациони делови на субјектот во планирањето на работата, извршувањето на внатрешната ревизија и известувањето. Успехот во внатрешната ревизија и нејзиниот придонес во работата зависи од тоа дали таа доволно се концентрира на критичните ризици во претпријатието. Затоа, потребно е и да се разгледа соодветноста на активностите воспоставени за управување на тие ризици. Тоа ќе ја зголеми вредноста на претпријатието, како и способноста успешно да управува со ризиците со кои се соочува. Утврдувањето и проценката на ризиците во главно ќе бидат застапени во проценката од потребата за ревизија со која се утврдуваат оние аспекти на претпријатието кои треба да сочинуваат дел од вкупниот стратешки и годишен план на внатрешната ревизија. Токму од тие планови потекнува секојдневната работа на внатрешната ревизија
Раководителот на единицата за финансиски прашања во ЕЛС , согласно член 11 од Законот за јавна вантрешна финансиска контрола, ги координира: процесот за подготвување и изменување и дополнување на буџетот и стратешкиот план  , процесот на развој, воспоставување, спроведување и одржување на финансиското управување и  контрола и процесот на сметководствено евидентирање за извршување на буџетот и подготвувањето на годишна сметка и Годишниот финансиски извештај. 
Усвојувањето на правилен пристап кон управувањето со ризикот ќе придонесе за остварување на многу значајни бенефиции на ЕЛС. Стратегијата за управување со ризици ќе им помогне на општините  да ги исполнат своите цели и постојано да го промовираат својот начин на работа и усогласување со стандардите на ЕУ.
ЕЛС го прифаќаат предизвикот да се спроведе процесот на сеопфатно управување со ризиците во сите области на работење, а тоа ќе го правиме на тој начин кој нема да предизвика критично зголемување на обемот на работа на вработените. Ова ќе се постигне преку развивање на капацитети за управување со ризиците во општините , но и во јавни претпријатија и јавните установи, кои вршат дејност од јавен интерес. Заради тоа, управувањето со ризиците ќе биде вградено во постојните процеси и тоа нема да се третира како посебна функција, а ќе стане стандарден пристап прифатен од сите вработени во ЕЛС.
При изработка на Стратегија за управување со ризици во единиците на локалната самоуправа(ЕЛС) или јавните деловни субјекти се поаѓа од основната потреба: овозможување на раководството (на Општината или јавните претпријатија) и на неговите вработени подобар поглед кон иднината и способност за соодветно конципирање на сопствената деловна политика.

